
LIGJI Nr. 06/L-031

PER PAJISJET NEN PRESION
Kuvendi i Republikés sé Kosovés,
Né mbéshtetje t& nenit 65 (1) té Kushtetutés sé Republikés sé Kosovés,
Miraton:

LIGJ PER PAJISJET NEN PRESION

KAPITULLII
DISPOZITAT E PERGJITHSHME

Neni 1
Qéllimi

1. Ky ligj ka pér qgéllim té pércaktojé parimet themelore gé mundésojné garantimin e sigurisé
sé punés sé pajisjeve dhe instalimeve nén presion si dhe kushtet dhe kérkesat themelore té
sigurisé gé duhet té respektohen nga operatort ekonomik qé prodhojné, administrojné apo
shfrytézojné enét e thjeshta nén presion, pajisjet nén presion, pajisjet transportuese nén presion
apo aerosolét.

2. Ky ligj éshté pjesérisht né pérputhshméri me:

2.1. Direktivén e Parlamentit Evropian dhe e Késhillit 2014/68/BE, e datés 15 maj
2014 pér harmonizimin e ligjeve té Shteteve Anétare qé kané té bé&jné me vénien né
dispozicion té tregut té pajisjeve nén presion;

2.2. Direktivén e Parlamentit Evropian dhe e Késhillit 2014/29/BE, e datés 26 shkurt
2014 pér harmonizimin e ligjeve té€ Shteteve Anétare gé kané té béjné né lidhje me
vénien né dispozicion té tregut t€ enéve té thjeshta nén presion;

2.3. Direktivén e Parlamentit Evropian dhe e Késhillit 2010/35 /BE, e datés 16 gershor
2010 mbi pajisjet e transportueshme nén presion dhe shfuqizimin e Direktivave té
Késhillit 76/767/EEC, 84/525/EEC, 84/526/EEC, 84/527/EEC dhe 1999/36/EC;

2.4. Direktivén e Komisionit 2008/47/EC, e datés 8 prill 2008 pér ndryshimin, me géllim
té pérshtatjes sipas progresit teknik, té Direktivés s€ Késhillit 75/324/EEC pér pérafrimin
e ligjeve té Shteteve Anétare né lidhje me dispenzuesit aerosolé.”

Neni 2
Fushéveprimi

1. Ky ligj pérfshin kushtet dhe kérkesat themelore té€ sigurisé gé duhet té& zbatohen pér projektim,
prodhim, vlerésim té konformitetit, shfrytézim dhe mirémbaijtje t€ pajisjeve dhe instalimeve nén

presion gé i nénshtrohen njé presioni punues manometrik té lejuar mé té larté se 0.5 bar.

2. Dispozitat e kétij ligji zbatohen pér pajisje dhe instalime nén presion té cilat jané té reja apo
té vjetra né treg, duke pérfshiré pajisjet dhe instalimet e reja té cilat i ka punuar prodhuesi mé
vendgéndrim né Kosové ose pér pajisjet dhe instalimet nén presion té cilat jané té reja apo té
vjetra té importuara nga jashté.

3. Dispozitat e kétij ligji nuk zbatohen pér:

3.1. bombolat ose kanaqet e pijeve té&€ gazuara pér konsum fundor;

3.2. radiatorét dhe gypat né sistemet e ngrohjes me ujé té ngrohté;

3.3. rrjetin gypor i cili pérbéhet nga gypat ose sistemet e gypave té dedikuar pér
transportin e ¢farédo fluidi ose substance kah instalimi ose nga instalimi duke filluar
dhe duke pérfshiré pajisjen mbyllése té fundit i vendosur brenda kufirit t& instalimit,
pérfshiré téré pajisjen shtesé té projektuar posacérisht pér tubacion. Pérjashtim nga kjo
ndalesé béjné pajisjet standarde nén presion gé gjenden né stacionet reduktuese ose
stacionet e komprimimit;

3.4. tubacionet pér furnizim, shpérndarje dhe Iéshim té ujit me pajisjet pérbérése dhe
segmentet kryesore té sistemeve hidroelektrike;

3.5. makinat, duke pérfshiré: turbinat, motorét me djegie té brendshme, makinat me
avull, turbinat gaz—avull, turbogjeneratorét, kompresorét, pompat dhe pajisjet pér
aktivizim;

3.6. pajisjet nén presion té cilat pérbéhen nga mbéshtjellés fleksibél prej gome, jastékét
ajror, topat pér lojé, barkat me fryrjeje dhe pajisjet e ngjashme nén presion.

Neni 3
Pérkufizimet

1. Termat e pérdorura né kété ligj kané kété kuptim:

1.1. Ministri - Ministri i Ministrisé pérgjegjése pér pajisjet nén presion;

1.2. Ministria — ministria pérgjegjése pér pajisjet nén presion;

1.3. Komprimin — ngjeshje e ajrit, avullit ose gazrave;

1.4. GLN - gazi i Iéngézuar i naftés;

1.5. Pajisjet nén presion - enét, tubacionet, pajisjet shtesé té sigurisé dhe pajisjet
shtesé nén presion duke pérfshiré sipas nevojés elementet e bashkéngjitura sikurse
jané: fllanxhat, lidhéset, mbéshtetéset dhe elementet pér bartje;

1.6. Tubacioni - pjesé pérbérése té gypave té dedikuar pér transportin e fluidit, té lidhur
né mes veti ashtu qé pérbéjné njé sistem nén presion. Tubacioni posagérisht pérfshiné:

gypin apo térésiné e gypave, aksesorét, lidhéset pér dilatim, gypat fleksibél apo pjesét
tiera té nevojshme nén presion si dhe kémbyesit e nxehtésisé t& pérbéré nga tubat
géllimi i té cilave éshté ftohja ose ngrohja e fluidit;

1.7. Pajisjet transportuese nén presion - enét nén presion( bombolat, tubat, baterité
e bombolave); cisternat e ¢gmontueshme, rezervuarét e lévizshém, rezervuarét e
vagonéve cisterné, cisternat e automjeteve cisterné qé pérdoren pér transportin e
gazrave dhe disa Iéndéve té rrezikshme pérfshiré ventilet e tyre dhe aksesoré té tjeré
qé pérdoren pér transport;

1.8. Aerosolet - ¢cfarédo ene njépérdorimshme té punuar nga metali, gelgi apo plastika
e cila pérmban Iéng ose tretés t& komprimuar mé gaz, pasté ose pudér dhe pérmban
ventilin népér té cilin béhet shpérndarja e grimcave té ngurta ose té Iéngéta, shkumeés,
pastés, pluhurit ose lIéngut;

1.9. Elementet e sigurisé - pajisjet e projektuara mé qéllim t& mbrojtjes té pajisjeve
nén presion nga tejkalimi i kufirit t& parametrave té lejuar, pérfshiré pajisjet pér kufizim
direkt t& presionit si¢ jané ventilet sigurues dhe pajisjet pér shkarkim té kontrolluar
té presionit, pajisjet kufizuese té presionit, temperaturés, nivelit t& fluidit dhe pajisjet
rregulluese;

1.10. Instalimi nén presion - disa elemente té pajisjeve nén presion t& montuar nga
prodhuesi ashtu gé té formojné njé térési té bashkuar dhe funksionale;

1.11. Presioni - presioni relativ kundrejt presionit atmosferik, gjegjésisht presionin
manometrik;

1.12. Ené e thjeshté nén presion - ¢farédo ene té salduar e lidhur né njé térési, gé i
nénshtrohet njé presioni manometrik t& brendshém mé té larté se 0.5 bar e pércaktuar
t€ mbaj ajér ose azot dhe nuk éshté e pércaktuar ti ekspozohet flakés;

1.13. Fluid — gazrat, I1éngjet dhe avujt né gjendje té pastér si dhe pérzierjet e tyre.
Fluidet mund té€ pérmbajné pérzierje heterogjene e grimcave té€ ngurta té iméta dhe
fluideve té trupave té ngurté;

1.14. Inspektor - Inspektori pér pajisje nén presion, i cili éshté pérgjegjés pér
mbikéqyrjen inspektuese té zbatimit té kétij ligji dhe akteve nénligjore té nxjerra nga
ky ligj;

1.15. Certifikaté - dokumenti qé vérteton plotésimin e kérkesave themelore té sigurisé
teknike pér pajisjet dhe instalimet nén presion;

1.16. Trupi i notifikuar - organ pér mbikéqyrjen e vlerésimit t&€ konformitetit né fazén e
projektimit dhe prodhimit t& njé pajisjeje ose instalimi nén presion, sipas pércaktimit t&
rregullit teknik pérkatés;

1.17. Trupi i autorizuar - operator ekonomik té regjistruar dhe autorizuar pér vlerésimin
e konformitetit duke pérfshiré kontrollet periodike dhe shqyrtimet e pajisjeve dhe
instalimeve nén presion;

1.18. Trupi i brendshém i autorizuar — trup i autorizuar i cili kryen vlerésimin e
17

konformitetit duke pérfshiré shqyrtimet dhe kontrollet periodike té€ pajisjeve dhe
instalimeve nén presion vetém né kuadér té grupacionit té cilit i pérket;

1.19. Grupacioni - operator ekonomik i cili prodhon dhe shfrytézon pajisjet dhe
instalimet nén presion;

1.20. Vlerésimi i konformitetit - veprim mé té cilin konstatohet se a jané plotésuar
kérkesat themelore té sigurisé pér pajisjet dhe instalimet nén presion;

1.21. Deklaraté e konformitetit - éshté dokument mé té cilin konfirmohet se jané
plotésuar kérkesat themelore té sigurisé pér pajisjet dhe instalimet nén presion;

1.22. Shenja CE- Shenja mé té cilén prodhuesi tregon qé pajisja ose instalimi éshté né
pérputhshméri mé kérkesat e zbatueshme té pércaktuara mé legjislacionin e BE mé té
cilin éshté parashikuar vendosja e saj;

1.23. Shenja 1r- Shenja mé té cilén tregohet qé pajisjet transportuese nén presion jané
né pérputhshméri mé kérkesat e zbatueshme pér vlerésim té konformitetit;

1.24. Vénia né treg - vénia e paré né treg e pajisjes ose instalimit nén presion;

1.25. Vénia né shfrytézim - vénia pér heré té paré né pérdorim e pajisjes dhe instalimit
nén presion;

1.26. Prodhuesi - ¢do operator ekonomik i cili prodhon pajisje ose instalime nén
presion;

1.27. Pérfagésuesi i autorizuar - ¢do operator ekonomik me vendqgéndrim té afarizmit
né Kosové té cilin me shkrim e ka autorizuar prodhuesi gé né emér té tij t'i kryejé
detyrat e caktuara;

1.28. Importuesi - ¢cdo operator ekonomik me vendgéndrim té afarizmit né Kosové i cili
pajisjet ose instalimet nén presion i fut né treg nga shtetet tjera;

1.29. Shpérndarési - ¢do operator ekonomik né zingjirin furnizues i cili dallohet nga
prodhuesi apo importuesi dhe fut né treg pajisjet ose instalimet nén presion; dhe

1.30. Operatori ekonomik - prodhuesi, instaluesi, pérfagésuesi i autorizuar, importuesi,
shpérndarési ose shfrytézuesi i pajisjeve dhe instalimeve nén presion.

KAPITULLI I

KERKESAT THEMELORE TE SIGURISE PER PAJISJET NEN PRESION

Neni 4
Kérkesat themelore té sigurisé

1. Pajisjet dhe instalimet nén presion duhet t'i plotésojné kérkesat themelore té sigurisé té
pércaktuara me kété ligj dhe legjislacionin pérkatés né fuqi, pér projektimin, prodhimin, vlerésimin

e konformitetit, pérdorimin, kontrollin teknik dhe shqyrtimin pér secilin grup té pajisjeve dhe
instalimeve nén presion.

2. Kérkesat themelore té sigurisé té pajisjeve dhe instalimeve nén presion:

2.1. pajisjet dhe instalimet nén presion projektohen né bazé té kétij Ligji duke marré
parasysh faktorét gjegjés, ashtu qé té sigurohet siguria e pajisjes dhe instalimit nén
presion gjaté kohés sé jetégjatésisé sé tyre. Projektimi bazohet né koeficientet gjegjés
té sigurisé dhe metodat e njohura té cilat kané kufijté gjegjés té sigurisé pér té gjitha
ményrat e déshtimit té pajisjeve ose instalimeve nén presion;

2.2. prodhuesi kujdesét pér zbatim profesional t&¢ masave té pércaktuara né fazén e
projektimit duke zbatuar teknikat gjegjése dhe metodat e pércaktuara pér prodhim;

2.3. pajisjet dhe instalimet nén presion duhet té jané t& mbrojtura mé elemente té
sigurisé nga tejkalimi i limiteve té lejuara té presionit dhe temperaturés;

2.4. pajisjet dhe instalimet nén presion duhet t'i plotésojné kérkesat themelore té
sigurisé né rastin e kontrolleve dhe shqyrtimeve teknike periodike ose té vecganta té
parapara me rregulla teknike.

3. Ministria mé akte t& vecanta nénligjore pércakton kushtet themelore té sigurisé pér pajisjet
dhe instalimet nén presion né pajtueshméri mé kété ligj, legjislacionin né fugi dhe mé standardet
e zbatueshme.

KAPITULLI I
VENIA NE TREG

Neni 5
Kushtet pér vénie né treg

1. Operatoret ekonomik duhet té jené pérgjegjés pér konformitet té€ pajisjeve dhe instalimeve
nén presion mé kérkesat e kétij ligji dhe até lidhur mé rolin e tyre né zingjirin furnizues, ashtu
g€ té sigurohet shkallé e larté e mbrojtjes t€ interesave publike gé jané shéndeti dhe siguria
e njerézve, mbrojtja e shtazéve shtépiake dhe té mirave materiale si dhe té garantojné
konkurrencé té& ndershme né treg.

2. Para vénies né treg té pajisjeve dhe instalimeve nén presion, prodhuesit sigurojné qé té
njéjtat jané té projektuara dhe té prodhuara né pajtim me kérkesat themelore té sigurisé té
parapara né nenin 4 té kétij ligji.

3. Para vénies né treg, prodhuesi, pérfagésuesi i tij i autorizuar, importuesi apo tregtuesi i fundit
i pajisjeve dhe instalimeve nén presion éshté i detyruar gé pér ¢do pajisje dhe instalim nén
presion té posedoj dokumentacionin teknik dhe shqyrtues, me té cilén vértetohet se pajisja ose
instalimi i plotéson kérkesat themelore té sigurisé té parapara mé kété ligj dhe aktet nénligjore
gé dalin nga ky ligj.

4. Pajisjet dhe instalimet nén presion, para vénies né treg duhet té pajisen me deklaraté té
konformitetit dhe shenjén “CE” e Iéshuar nga prodhuesi pérfshiré numrin identifikues té trupit t&

notifikuar i cili ka gené i kygur né fazén e prodhimit. Pajisja gjithashtu duhet té shogérohet me
udhézime adekuate pér pérdorim.

5. Para vénies né treg pajisjet transportuese nén presion duhet ta kené té vendosur nga
prodhuesi shenjen Pi (17) e cila tregon gé pajisja éshté konform mé kérkesat e aplikueshme pér
vlerésim té konformitetit.

6. Nuk lejohet vénia né treg e pajisjeve nén presion té€ cilat nuk kané té vendosur pllakén
identifikuese mé té dhéna teknike dhe dokumentacion teknik pércjellés.

7. Me rastin e vénies né treg té pajisjeve ose instalimeve nén presion, ¢do importues duhet
gé né pajisjen dhe instalimin nén presion té vendos emrin e biznesit ose shenjén e regjistruar
tregtare dhe adresén né té cilén ka gasje. Pérjashtim béjné rastet kur kété nuk e mundéson
madhésia ose forma e pajisjes, né kéto raste vendosét né paketim.

8. Nuk lejohet importimi i pajisjeve nén presion mé té vjetra se dhjeté (10) vite.

KAPITULLI IV
OBLIGIMET E OPERATORIT EKONONMIK

Neni 6
Obligimet e prodhuesit

1. Para vénies né treg té pajisjeve ose instalimeve nén presion, prodhuesit sigurojné qgé té
njéjtat jané té projektuara dhe prodhuara konform kérkesave themelore pér siguri t&€ parapara
né nenin 4 té kétij ligji.

2. Pér pajisjet ose instalimet nén presion, prodhuesi harton dokumentacionin teknik dhe bén
vlerésimin e konformitetit ose angazhon trupin pér vlerésimin e konformitetit. Nése déshmohet
konformiteti sipas kérkesave themelore té sigurisé pér pajisjet dhe instalimet nén presion e
vértetuar nga trupi i notifikuar atéheré prodhuesi pérpilon deklaratén e konformitetit dhe vendos
shenjén e konformitetit. Mé pérpilim té deklaratés sé konformitetit prodhuesi merr pérgjegjésiné
pér konformitet pér pajisjen ose instalimin nén presion.

3. Prodhuesit duhet té ruajné dokumentacionin teknik dhe deklaratén pér vierésim té konformitetit
sé paku dhjeté (10) vite pas futjes né treg té€ pajisjeve ose instalimeve nén presion.

4. Prodhuesit e pajisjeve ose instalimeve nén presion duhet gé me shénimin e numrit té tipit ose
serisé té mundésojné identifikimin e tyre, dhe nése madhésia ose natyra e pajisjes ose instalimit
nén presion kété nuk e lejon, atéheré t& dhénat shénohen né paketim ose né dokumentacion
pércjellés.

Neni 7
Pérfaqésuesit e autorizuar

1. Prodhuesi mundet pérmes autorizimit té& shkruar t& eméroj pérfagésuesin e autorizuar pér
vénien né treg té pajisjeve ose instalimeve nén presion.

2. Pérfaqésuesi i autorizuar kryen punét e pércaktuara mé autorizim té léshuar nga prodhuesi.
Me keté autorizim pérfagésueseve té autorizuar iu mundésohet sé paku gé:

2.1. deklaratén e konformitetit dhe dokumentacionin teknik ta keté né dispozicion pér
organet e mbikéqyrjes sé tregut né periudhé kohore prej dhjeté (10) vite pasi qé pajisja
ose instalimi nén presion é&shté futur né treg;

2.2. me kérkesé té arsyetuar té organeve pér mbikéqyrjen e tregut duhet tua prezantoj
té gjitha shénimet dhe dokumentacionin e duhur pér t€ déshmuar konformitetin e
pajisjeve ose instalimeve nén presion, dhe;

2.3. me kérkesé té organeve pér mbikéqyrjen e tregut duhet té bashképunoj pér ¢do
veprim té ndérmarré me géllim té eliminimit té rrezikut qé paraqet pajisja ose instalimi
nén presion té pérfshira né autorizimin e pérfagésuesit té autorizuar.

Neni 8
Obligimet e importuesit

1. Importuesit i lejohet vénia né treg vetém té pajisjeve ose instalimeve nén presion qé i
plotésojné kushtet e konformitetit.

2. Importuesi éshté i obliguar gé para vénies né treg té pajisjeve ose instalimeve nén presion té
verifikoj se prodhuesi ka kryer vlerésimin e konformitetit bazuar né rregullat teknike. Importuesi
duhet té sigurohet gé prodhuesi ka hartuar dokumentacionin teknik dhe qé pajisja ose instalimi
nén presion ka shenjén e konformitetit dhe jané té bashkangjitur udhézimet adekuate pér
shfrytézim.

3. Importuesit duhet qé né pajisjen ose instalimin nén presion té€ vendosin emrin, emértimin
tregtar té regjistruar ose shenjén tregtare té regjistruar dhe adresén postare ku mund té
keté gasje. Shénimet kontaktuese duhet té jené né gjuhén e kuptueshme pér konsumatorét,
shfrytézuesit dhe mbikéqyrésit e tregut.

4. Importuesit jané té detyruar gé deklaratén e konformitetit dhe dokumentacionin teknik ta
kené né dispozicion pér organet e mbikéqyrjes sé tregut né periudhé kohore prej dhjeté (10)
viteve nga dita e futjes né treg té pajisjes ose instalimit nén presion.

5. Importuesi konsiderohet si prodhues dhe i nénshtrohet obligimeve té prodhuesit né rastet
kur pajisja ose instalimi nén presion vihet né treg me emrin e tij ose me shenjén tregtare té tij.

Neni 9
Obligimet e shpérndarésit

1. Para vénies né treg té pajisjes ose instalimit nén presion, shpérndarési verifikon gé né pajisje
e ka té vendosur shenjén e konformitetit dhe dokumentacionin teknik té& bashkéngjitur.

2. Para vénies né treg té pajisjes ose instalimit nén presion, shpérndarési verifikon se a jané
bashkéngjitur udhézimet adekuate pér pérdorim dhe até né gjuhén té cilén pa véshtirési e
kupton shfrytézuesi i pajisjes.

Neni 10
Obligimet e shfrytézuesit

1. Shfrytézuesi i pajisjes dhe instalimit nén presion éshté plotésisht pérgjegjés pér punén e
sigurt gjaté pérdorimit t& pajisjes dhe instalimit nén presion si dhe pér kryerjen e kontrollit dhe
shqyrtimit té tyre.

2. Shfrytézuesi i pajisjes dhe instalimit nén presion duhet té keté dokumentacionin teknik
pérkatés si dhe projektin tekniko-teknologjik t€ pajisjeve dhe instalimeve té vendosura.

3. Shfrytézuesi i pajisjes dhe instalimit nén presion, duhet t& angazhoj trupin e autorizuar qé
té béjé vlerésimin e konformitetit duke pérfshiré kontrollin, shqyrtimin dhe vlerésimin e sigurisé
teknike té pajisjes dhe instalimit nén presion.

4. Shfrytézuesi ka pér obligim qé pas marrjes sé certifikatés dhe para vénies né shfrytézim té
pajisjes dhe instalimit nén presion, t& informoj inspektorin pér pajisje nén presion duke dorézuar
raportin dhe certifikatén té I€shuar nga trupi i autorizuar.

5. Shfrytézuesi éshté i obliguar qé personelit qé pérdoré pajisjen/instalimin nén presion t'i ofroj
udhézimet e nevojshme dhe trajnimet e duhura pér pérdorimin e pajisjes dhe instalimit nén
presion.

6. Shfrytézuesi i pajisjes dhe instalimit nén presion éshté i obliguar qé dokumentacionin teknik
dhe shqyrtues ta ruaj derisa pajisja dhe instalimi éshté né shfrytézim.

7. Ndalohet shfrytézimi i pajisjes dhe instalimit nén presion nése nga kontrolli teknik periodik
ose i veganté, rezulton se ajo nuk i plotéson kushtet themelore té sigurisé sipas rregullave té
parapara teknike.

8. Ndalohet shfrytézimi i pajisjes dhe instalimit nén presion né rast se ka skaduar afati i
vlefshmérisé se kontrolleve periodike teknike.

Neni 11
Montimi i pajisjeve dhe instalimeve nén presion

1. Instaluesi duhet t&€ béjé montimin e pajisjeve dhe instalimeve nén presion, sipas projektit
tekniko-teknologjik si dhe duhet qé t'i zbatojé rregullat teknike pérkatése pér pajisjet dhe
instalimet nén presion.

2. Instaluesi gé kryen montimin e pajisjeve dhe instalimeve nén presion, bén montimin e tyre
sipas renditjes s€ pjeséve pérbérése né pérputhje me specifikat dhe procedurat e duhura dhe
éshté pérgjegjés pér punét e kryera.

3. Instaluesi i pajisjeve dhe instalimeve nén presion duhet té jeté i regjistruar né Kosové né
bazé té legjislacionit né fuqi, dhe té keté personelin mé pérgatitje profesionale adekuate pér
montimin dhe instalimin e pajisjeve nén presion.

Neni 12
Trupat e autorizuara pér vlerésim té konformitetit

1. Trupi i autorizuar kryen vlerésimin e konformitetit duke pérfshiré kontrollet periodike teknike
dhe shqyrtimet e pajisjes dhe instalimit nén presion sipas kétij ligji dhe akteve té tjera nénligjore
té dala nga ky ligj, harton raportin detal me pérshkrimet e procedurave me té cilat éshté kryer
vlerésimi i konformitetit dhe dy(2) kopje té raportit i dorézon pronarit ose shfrytézuesit té pajisjes
nén presion.

2. Nése né raport konstatohet se jané plotésuar kérkesat themelore té sigurisé teknike té pajisjes
dhe instalimit nén presion, trupi i autorizuar i Iéshon certifikatén pronarit ose shfrytézuesit té
pajisjes dhe instalimit nén presion.

3. Personeli i trupit t& autorizuar pér vlerésimin e konformitetit nuk mund té jeté projektues,
prodhues, furnizues, instalues, blerés, pronar, shfrytézues dhe mirémbajtés i pajisjes dhe
instalimit nén presion té cilén e kontrollon dhe shqyrton.

4. Trupi i autorizuar pér vlerésimin e konformitetit me personelin e tij kryejné kontrollet periodike
teknike dhe shqyrtimet e pajisjes dhe instalimit nén presion né shkallé té larté té profesionalizmit
té nevojshém teknik dhe jané té liré nga ¢do lloj presioni dhe shtytjeje sidomos ato financiare té
cilat mund té ndikojné né vlerésim ose ne rezultatet e kontrolleve dhe shqyrtimeve e sidomos nga
ana e personave té cilét jané te interesuar pér rezultatin e kétyre kontrolleve dhe shqyrtimeve.

5. Trupi i autorizuar pér vlerésimin e konformitetit duhet té jeté i afté qé ti kryej kontrollet
periodike teknike dhe shqyrtimet pa shkatérrim t& pajisjes dhe instalimit nén presion pér té cilat
éshté i autorizuar pa marr parasysh se i kryen kéto detyra i vetém apo kryhen né emér té tij dhe
nén pérgjegjésiné e tij.

6. Trupi i autorizuar pér vlerésimin e konformitetit duke pérfshiré kontrollet periodike teknike dhe
shqyrtimet e pajisjes dhe instalimit nén presion né ¢do kohé dhe pér c¢do lloj apo kategori té
pajisjes nén presion pér té cilén éshté i autorizuar duhet té keté né dispozicion:

6.1. personelin e nevojshém mé pérgatitje teknike profesionale pér kryerjen e kontrolleve
periodike dhe shqyrtimeve té pajisjes dhe instalimit nén presion;

6.2. pérshkrimet e procedurave né pérputhje mé té cilat kryhet vlerésimi i konformitetit,
té cilat sigurojné transparencén dhe mundésiné e ripérdorimit t& kétyre procedurave;
dhe

6.3. pajisjet té cilat jané té nevojshme pér kryerjen e punéve teknike dhe administrative
té lidhura me kontrolle periodike dhe shqyrtime té pajisjes dhe instalimit nén presion.

7. Trupi i autorizuar pér vlerésimin e konformitetit duke pérfshiré kontrollet periodike dhe
shqgyrtime té pajisjes dhe instalimit nén presion, ruan fshehtésiné afariste e cila ka té béjé mé té
dhénat e marra gjaté kryerjes sé punéve.

8. Vlerésimin e konformitetit duke pérfshiré kontrollet periodike dhe shqyrtimet e pajisjes dhe
instalimit nén presion sipas kétij ligji dhe akteve nénligjore t& dala nga ky ligj mund t'i kryej trupi
i regjistruar dhe i autorizuar né Kosové.

9. Kriteret pér dhénien e autorizimit, obligimet dhe pérgjegjésité pér trupin e autorizuar pér
23

vlerésim té konformitetit do té pércaktohen me akt nénligjor t&é miratuar nga Ministri.

Neni 13
Trupi i brendshém i autorizuar

1. Pajisja dhe instalimi nén presion lejohet té pérdoret nga ana e prodhuesit dhe shfrytézuesit
edhe né raste kur vlerésimin e konformitetit pér kérkesat themelore té sigurisé teknike e ka béré
trupi i brendshém pér vierésim té konformitetit.

2. Pajisja dhe instalimi nén presion, vilerésimin e konformitetit t& sé cilés e ka béré trupi i
brendshém nuk e barté shenjén e konformitetit ‘CE”.

3. Trupi i brendshém pér vlerésimin e konformitetit lejohet t€ veproj vetém pér grupacionin i cili
prodhon dhe shfrytézon paijisjet dhe instalimet nén presion pjesé e té cilit €shté trupi.

4. Pajisja dhe instalimi nén presion nga paragrafin 1. té kétij neni, mund te shfrytézohet vetém
né objektet mé té cilat udhéheq grupacioni, né pérbérje té sé cilés éshté trupi i brendshém.
Grupacioni éshté i obliguar t¢ ndérmerr masat gjegjése té€ sigurisé gé kané té béjné me
specifikimin teknik pér projektim, prodhim, kontrollim, mirémbajtje dhe shfrytézim té pajisjes
dhe instalimit nén presion.

5. Trupi i brendshém I€shon certifikatén pér plotésimin e kérkesave themelore té sigurisé teknike
pér pajisjen dhe instalimin nén presion.

6. Metodat pér vilerésimin e konformitetit qé zbaton trupi i brendshém i autorizuar bazohen né
legjislacionin né fugqi.

7. Kriteret pér dhénien e autorizimit, obligimet dhe pérgjegjésité pér trupin e brendshém té
autorizuar pér vlerésimin e konformitetit do t& pércaktohen me akt nénligjor t& miratuar nga
Ministri.

Neni 14

Autorizimi i operatoréve ekonomik pér ekzaminimin dhe mbushjen e bombolave té gazit
té léngézuar té naftés ose gazrave teknike

1. Operatori ekonomik i autorizuar pér ekzaminim dhe mbushjen e bombolave té gazit té
IEngézuar té naftés ose té gazrave teknike béné ekzaminimin, mbushjen e bombolave si dhe
pérgjigjet pér magazinimin, transportin, mirémbajtjen dhe kontrollin teknik té tyre.

2. Bombolat pér gazra teknike ose bombolat pér gazin e Iéngézuar te naftés lejohen t&€ mbushen
vetém nga operatori ekonomik i autorizuar.

3. Operatoréve ekonomik pér tregtim mé bombola t€ mbushura iu ndalohet furnizimi nga
operatori ekonomik gqé nuk éshté i autorizuar pér ekzaminim dhe mbushje t&€ bombolave.

4. Ndalohet mbushja e bombolave mé GLN né pikat e shitjes sé karburanteve dhe GLN-sé mé
pakicé.

5. Operatorét ekonomik pér ekzaminimin dhe mbushjen e bombolave do té autorizohen nga

ministria pérgjegjése.

6. Kriteret pér dhénien e autorizimit, obligimet dhe pérgjegjésité pér operatorét ekonomik té
autorizuar pér ekzaminim dhe mbushjen e bombolave mé gazin e Iéngézuar té naftés ose me
gazra teknike do té pércaktohen mé akt nénligjor té& miratuar nga Ministri.

Neni 15
Inspektimi i avarisé

1. Pér ¢do rast avarie né pajisjen ose instalimin nén presion me pasoja ndaj jetés, shéndetit,
pronés sé qytetaréve dhe mijedisit, shfrytézuesi duhet té njoftojé menjéheré inspektorin pér
pajisje nén presion mé géllim té inspektimit t& avarisé.

2. Ndalohet ndérhyrja ose ndérrimi i vendit té pajisjes ose instalimit nén presion t& démtuar
pas avarisé deri né pérfundimin e inspektimit, pérveg né rastet kur rrezikohet jeta e njerézve, te
mirat materiale dhe mjedisi.

3. Shfrytézuesi i pajisjes dhe instalimit nén presion éshté i obliguar t'i ofrojé né dispozicion
inspektorit pér pajisje nén presion ¢do té dhéné qé i kérkohet e gé ka té béjé mé kryerjen
inspektimit t& avarisé.

4. Pas pérfundimit té inspektimit t& avarisé, inspektori né kuadér t& kompetencave pérpilon
raportin mé té cilin vlieréson shkaqget e avarisé dhe jep rekomandimet pér veprimet e métejme.

Neni 16
Ankesa e Palés sé démtuar

Né qofté se mé rastin e avarisé té pajisjes ose instalimit nén presion shkaktohen déme materiale,
Iéndime té njerézve apo ndotje t& ambientit, atéheré pala e démtuar ka té drejté gé pérmes
Gjykatés kompetente té kérkoj kompensimin e démit té shkaktuar mé rastin e avarisé.

KAPITULLI V

MBIKEQYERJA

Neni 17
Mbikéqyrja dhe inspektimi

1. Mbikéqgyrja administrative e zbatimit t& kétij ligji si dhe akteve nénligjore t& dala nga ky ligj
kryhet nga Ministria pérgjegjése pérmes inspektorit pér pajisje nén presion.

2. Inspektori pér pajisje nén presion vepron né kuadér té Inspektoratit t& Energjisé né Ministriné
pérgjegjése.

3. Inspektori pér pajisje nén presion duhet té jeté inxhinier i diplomuar i makinerisé.

Neni 18
Detyrat dhe té drejtat e Inspektorit pér pajisje nén presion

1. Inspektori pér pajisje nén presion kryen mbikéqyrjen e zbatimit té dispozitave té kétij ligji dhe
akteve nénligjore té dala nga ky ligj.

2. Inspektori pér pajisje nén presion mban evidencén e inspektimeve, avarive dhe regjistrin e
pajisjeve nén presion gé jané né shfrytézim.

3. Inspektori pér pajisje nén presion ka té drejté qé sipas nevojés té keté qasje né ¢do kohé né
mjediset ku shfrytézohen pajisjet dhe instalimet nén presion.

4. Inspektori pér pajisje nén presion urdhéron ndalimin e shfrytézimit té€ pajisjeve dhe instalimeve
nén presion deri sa té eliminohen Iéshimet dhe té metat e konstatuara.

5. Inspektori pér pajisje nén presion urdhéron hegjen nga pérdorimi té pajisjes dhe instalimit
nén presion, né rastet kur ato nuk i plotésojné kérkesat themelore té sigurisé.

6. Inspektori pér pajisje nén presion né rast té inspektimit harton raportin e inspektimit mé té
cilin vérteton se a jané plotésuar kérkesat themelore té sigurisé pér pajisjet dhe instalimet nén
presion.

7. Inspektori pér pajisje nén presion shqipton masa administrative apo gjoba pér kundérvajtje té
pércaktuara sipas nenit 20 té kétij ligji.

8. Inspektori pér pajisje nén presion kérkon mbéshtetjen e Policisé sé Kosovés né rast se:

8.1. pengohet gjaté kryerjes sé detyrés zyrtare;

8.2. nuk zbatohet urdhri i ndalimit té& shfrytézimit t€ pajisjes dhe instalimit nén presion,
gé pérmban rrezik pér jetén, shéndetin, mjedisin ose pasuriné e njerézve; dhe

8.3. nuk lejohet né ményré té pa arsyeshme, té hyjé né mjediset ku ndodhet ose
shfrytézohet pajisja dhe instalimi nén presion mé qgéllim té kryerjes sé inspektimit.

9. Pérrealizimin e kétyre detyrave, inspektori pér pajisje nén presion né rast nevoje bashképunon
mé organe kompetente té qeverisjes gendrore dhe lokale.

10. Inspektori pér pajisje nén presion ka té drejté té kérkojé nga trupat e autorizuara ¢do
informacion qé ka té béj mé fushén e inspektimit t& pajisjeve dhe instalimeve nén presion, té
cilin e pérdor pér géllimin e ushtrimit té aktivitetit t& vet, duke ruajtur konfidencialitetin sipas
legjislacionit né fuqi.

Neni 19
Pavarésia dhe paanshméria e inspektorit

1. Inspektori pér pajisje nén presion nuk mund té jeté projektues, prodhues, furnizues, montues
apo shfrytézues i pajisjeve dhe instalimeve nén presion té cilat i inspekton.

2. Inspektori pér pajisje nén presion nuk mund té ndérhyj né ményré té drejtpérdrejté apo té
térthorté né projektim, prodhim, instalim, tregtim ose mirémbaijtje té€ pajisjeve dhe instalimeve
nén presion, e as té pérfaqésoj palén gé merr pjesé né kété veprimtari.

3. Inspektori pér pajisje nén presion duhet té kryej inspektimet né ményré profesionale e me
pérgjegjési té ploté dhe mos té jeté i ndikuar nga ¢farédo nxitjeje, sidomos té natyrés financiare,
gé mund té ndikojé né gjykimin e drejté té inspektimit.

KAPITULLI VI
DISPOZITAT NDESHKUESE

Neni 20
Sanksioni kundérvajtés mé gjobé

1.Inspektori pér pajisje nén presion pér shkeljet e konstatuara me kété ligj shqipton gjobé pér
kundérvaijtje.

2. Pér shkeljen e nenit 5, nenit 10, paragraféve 2.,3. dhe 4. té nenit 14, si dhe paragrafét 1.,2.
dhe 3. té nenit 15, ndéshkohet me gjobé si né vijim:

2.1. personi fizik dhe personi pérgjegjés i personit juridik prej tridhjeté euro (30.00€)
deri dymijé euro (2,000.00€);

2.2. personi fizik qé ushtron biznes individual prej dyqind euro (200.00€) deri né
pesémijé euro (5,000.00);

2.3. personin juridik prej peséqind euro (500.00€) deri né njézetmijé euro (20.000.00€).

3. Né vendimin pér kundérvaijtje pércaktohet afati i pagesés sé gjobés prej pesémbédhjeté (15)
deri né néntédhjeté (90) dité.

4. Né rastin e pagimit té gjobés né afatin e pércaktuar mé urdhrin kundérvajtés, i dénuari lirohet
nga pagimi pesédhjeté pérqind (50%) nga shuma e gjobés sé shqyrtuar.

5. Nése kryesi pjesérisht ose né térési nuk e paguan gjobén né afatin e pércaktuar, Inspektorati
duhet té fillojé procedurén gjygésore né gjykatén kompetente.

6. Pas pagesés sé gjobés, duhet qé njé(1) kopje e pagesés t'i dorézohet inspektorit pér pajisje
nén presion.

Neni 21
Rregullat e pérgjithshme pér matjen e sanksionit kundérvajtés

1. Inspektori pér pajisje nén presion do té caktoj lartésiné e sanksionit kundérvajtés kryesit duke
marr parasysh té gjitha rrethanat lehtésuese dhe rénduese, né vecanti peshén e kundérvajtjes
dhe pasojat, shkallén e pérgjegjésisé, rrethanat nén té cilat €shté kryer kundérvajtja dhe gjendja
e tij pasurore.

2. Nése kundérvaijtja éshté kryer né pérséritje, né veganti do t&€ merret parasysh se kundérvajtja
e méhershme a éshté e llojit té njéjté sikurse kundérvaijtja e re, se té dy(2) kundérvajtjet a jané
kryer né té njéjtat rrethana dhe sa kohé ka kaluar nga sanksioni kundérvajtés i méhershém.

3. Mé rastin e matjes sé sanksionit kundérvajtés si rrethané rénduese nuk mund t& merret
parasysh sanksioni kundérvajtés i shqiptuar mé herét nése nga dita e vendimit té formés sé
preré pér kundérvajtje kané kaluar mé shumé se dy (2) vite.

Neni 22
Ankesa

1. Kundér vendimit t& inspektorit pér pajisje nén presion, pala e pakénaqur né afat prej teté (8)
ditésh nga dita e pranimit t& vendimit, mund t'i parashtrojé ankesé Inspektoratit pér Energji, i cili
né afat prej tridhjeté (30) ditésh nga dita e pranimit t& ankesés vendos sipas ankesés. Ankesa
e parashtruar kundér vendimit té inspektorit pér pajisjet nén presion nuk e shtyné ekzekutimin
e kétij vendimi.

2. Kundér vendimit té Inspektoratit pér Energji sipas ankesés pala e pakénaqur ka té drejté
gé té ngrité kontest administrativ né pajtim me ligjin né fugi mbi procedurén e pérgjithshme
administrative.

Neni 23
Publikimi

Inspektorati pérgjegjés pér pajisjet nén presion publikon masat e ndérmarra ndaj operatoréve
ekonomik, me géllim té informimit té& publikut.

KAPITULLI VII

DISPOZITAT KALIMTARE DHE PERFUNDIMTARE

Neni 24
Dispozitat kalimtare

1. Mé géllim té zbatimit té kétij ligji, Ministria nxjerr akte nén ligjore té pércaktuara me kété ligj,
brenda dymbédhjeté (12) muajsh pas hyrjes né fuqi té kétij ligji.

2. Deri né nxjerrjen e akteve nénligjore sipas paragrafi 1. té kétij neni, vlejné aktet nénligjore né
fuqi, derisa nuk jané né kundérshtim me keté ligj.

Neni 25
Shfuqizimi

Ky ligj shfugizon Ligjin nr. 02/L-103 pér Paijisje nén Presion.

Neni 26
Hyrja né fugqi
Ky ligj hyn né fugi pesémbédhjeté (15) dité pas publikimit né Gazetén Zyrtare té Republikés sé

Kosovés.

Ligji Nr. 06/L-031
30 mars 2018

Shpallur me dekretin Nr. DL-011-2018, daté 17.04.2018 nga Presidenti i Republikés sé
Kosovés Hashim Thagi

